ԱՄՓՈՓԱԹԵՐԹ
«Հյուպատոսական հաշվառման կանգնելու եվ հյուպատոսական հաշվառման կանգնած Հայաստանի Հանրապետության քաղաքացիների տվյալները կենտրոնական ռեգիստր վարող մարմնին տրամադրելու կարգը հաստատելու և լիազոր մարմին սահմանելու մասին», Հայաստանի Հանրապե​տու​թյան կառավա​րու​թյան 2005 թվականի հուլիսի 14-ի  N 1231-Ն որոշման մեջ փոփոխություն​ներ և լրացումներ կատարելու մասին» և Հայաստանի Հանրապետու​թյան կառավարության 1998 թվականի դեկտեմբերի 25-ի N 821  որոշման մեջ փոփո​խու​թյուններ կատարելու մասին» ՀՀ կառավարության որոշումների նախագծերի վերաբերյալ առաջարկությունների
	№
	Առաջարկության հեղինակը 
	Առաջարկության բովանդակությունը
	Եզրակացություն
	Ծանոթություն, կատարված փոփոխություները

	1
	2
	3
	4
	5

	1
	ՀՀ ոստիկանություն
	Առաջարկություններ և դիտողություններ չունի։


	Ընդունվել է ի գիտություն


	

	2
	ՀՀ պաշտպանության նախարարություն
	1. Հյուպատոսական հաշվառման կարգի 21-րդ կետում առաջարկում ենք տարանջատել տարբեր պատճառներով ընդհանրապես զինվորական հաշվառում չունեցող մինչև 27 տարեկան և 27 տարեկանը լրացած քաղաքացիներին հանրապետական զինկոմիսարիատում զինվորական հաշվառման վերցնելու ժամկետները, քանի որ եթե մինչև 27 տարեկան քաղաքացիների զինհաշվառման մասով (որպես զորակոչային տարիքի անձինք) սկզբունքորեն հնարավոր է ապահովել 3 աշխատանքյին օրը, ապա 27 տարեկանը լրացած քաղաքացիների մասով ծագում է ՀՀ ԶՈՒ պահեստազորում հաշվառելու հարցը, որի պարագայում ՀՀ օրենսդրությամբ սահմանված կարգով պետք է քննարկվի (որակվի) քաղաքացու կողմից ՀՀ զինված ուժերում պարտադիր զինվորական ծառայություն չանցնելու հանգամանքը: Նպատակահարմար է կարգում նախատեսել, որ նշված քաղաքացիների մասով տեղեկատվությունը զինկոմիսարիատը լիազոր մարմին ուղարկում է քաղաքացուն օրենքով սահմանված կարգով ՀՀ ԶՈՒ պահեստազորում հաշվառելու օրվանից 3 աշխատանքային օրվա ընթացքում,
2. Կարգում նպատակահարմար է անդրադառնալ նաև ՀՀ այն քաղաքացիների հյուպատոսական և զինվորական հաշվառման ընթացակարգի առանձնահատկություններին, որնոնց նկատմամբ Հայաստանի Հանրապետությունում տարբեր հիմքերով (այդ թվում` պարտադիր զինվորական ծառայությունից խուսափելու պատճառով) հարուցված է քրեական վարույթ: Գտնում ենք, որ հանրապետական զինկոմիսաարիատում նշված քաղաքացիների զինվորական հաշվառման մասով անհրաժեշտ է նախատեսել ավելի մեծ ժամկետ, օր.` առնվազն 10 աշխատանքային օր, ինչպես նաև զինվորական հաշվառումը (զինհաշվառման վայրի փոփոխությունը) իրականացնել քրեական վարույթ իրականացնող մարմնի համաձայնության հիման վրա:
«Հայաստանի Հանրապետության կառավարության 2005 թվականի հուլիսի 14-ի №1231-Ն որոշման մեջ փոփոխություններ կատարելու մասին» և «Հայաստանի Հանրապետության կառավարության 1998 թվականի դեկտեմբերի 25-ի № 821 որոշման մեջ փոփոխություններկատարելու մասին» ՀՀ կառավարության որոշումների նախագծերի վերաբերյալ դիտողություններ և առաջարկություններ չունենք:  
	Ընդունվել է մասնակի

	1. Ընդունում ենք, որ առանձին դեպքերում հնարավոր չի լինի ապահովել 3-օրյա ժամկետը, այդ իսկ պատճառով նախագծի նշված մասը խմբագրվել է հետյալ կերպ. «Հանրապետական զինկոմիսարիատը դրանք ստանալուց հետո կազմակերպում է նշված քաղաքացիների զինվորական հաշվառումը 3 աշխատանքային օրվա ընթացքում, որը կարող է երկարաձգվել Հայաստանի Հանրապետության օրենսդրությամբ սահմանված դեպքերում և կարգով:»
Շարքային դեպքերի համար անհրաժեշտ է պահպանել 3-օրյա ժամկետը` հյուպատոսական հաշվառման գործընթացը ողջամիտ ժամկետներում և պատշաճ կերպով իրականացնելու համար:

2. Կարծում ենք, որ իրավասու մարմիններից թաքնվող (որպես կանոն` հետախուզման մեջ գտնվող) քաղաքացիները երբևէ չեն մտածի կանգնել հյուպատոսական հաշվառման` այդպիսով բացահայտելով իրենց տեղը:
Նման քաղաքացիների կողմից դիմում ստանալու դեպքում, կարծում ենք, անհրաժեշտ կլինի քայլեր ձեռնարկել նրանց Հայաստան վերադառնալու խնդիրը լուծելու համար, այլ ոչ թե սովորական ընթացակարգով ապահովել նրանց զինվորական հաշվառման գործընթացը:

	3
	ՀՀ աշխատանքի և սոցիալական հարցերի
	«Պետական կենսաթոշակների մասին» ՀՀ օրենքի իրավակարգավորման համաձայն` ՀՀ երկքաղաքացին կենսաթոշակի իրավունք ունի ՀՀ բնակչության պետական ռեգիստրում ՀՀ բնակության վայրի հասցեում հաշվառված լինելու ժամանակահատվածում: 

«Պետական նպաստների մասին» ՀՀ օրենքի իրավակարգավորման համաձայն՝ երեխայի ծննդյան միանվագ, մայրության, մինչև երկու տարեկան երեխայի խնամքի, ծերության, հաշմանդամության և կերակրողին կորցնելու դեպքում նպաստների իրավունք ձեռք բերելու, ինչպես նաև նշված նպաստները ստանալու կարևոր նախապայման է Հայաստանի Հանրապետության բնակության վայրի հասցեում հաշվառված լինելու հանգամանքը (ծնողի, շահառուի, երեխաների և զավակների):

Հյուպատոսական հաշվառման համակարգը անձի անհատական տվյալների, այդ թվում` փաստացի բնակության վայրի մասին կամավորության սկզբունքով հայտնելու միջոց է, որը, 183 օրից ավելի ժամկետով բնակվելու դեպքում, հանգեցնելու է ՀՀ-ում բնակության վայրի հաշվառման հասցեի փոփոխության: 

Հետևապես, անձը տեղեկացված լինելով, որ հյուպատոսական հաշվառման կանգնելը կբերի ՀՀ-ում բնակության վայրի հաշվառման հասցեի փոփոխության, կարող է խնդրահարույց դիտել հյուպատոսական հաշվառման կանգնելը:

Ըստ այդմ, առաջարկվող իրավակարգա-վորումները մի կողմից ստեղծում են կենսաթոշակային օրենսդրության կիրարկման մեխանիզմ` հյուպատոսական հաշվառման կանգնելու միջոցով, մյուս կողմից կենսաթոշակի, նպաստի իրավունքը կորցնելու ռիսկը կարող է խոչընդոտել հյուպատոսական հաշվառման կանգնելու գործընթացին:

	Ընդունվել է ի գիտություն


	Քանի որ կենսաթոշակների նշանակման և վճարման ոլորտում անձի ՀՀ-ում իրականում բնակվելու հանգամանքը պարզելու որևէ գործուն մեխանիզմ ՀՀ-ում ներդրված չէ, ապա «Պետական կենսաթոշակների մասին» ՀՀ օրենքի նշված սկզբունքի ճշգրիտ և անվերապահ կիրառումը մի շարք դեպքերում և ժամանակահատվածում գործնականում հնարավոր չէ: Այսպես, կենսաթոշակառուն կարող է լինել ՀՀ-ում բնակության հասցեում հաշվառման մեջ, սակայն իրականում մշտապես բնակվել օտարերկրյա պետությունում և ստանալ կենսաթոշակ (առավելագույնը մեկ տարի` լիազորագրով,  անձամբ չներկայանալու դեպքում):

Նշված ռիսկը, կամ այլ կերպ ասած բացասական ազդեցությունը վերացնելու համար անհրաժեշտ է կենսաթոշակ նշանակելու և վճարելու համար նախատեսել անձի ՀՀ-ում իրականում բնակվելու հանգամանքը պարզելու հավաստի մեխանիզմներ և չբավարարվել միայն բնակչության պետական ռեգիստրում մշտական բնակության հասցեով հաշվառված լինելու հանգամանքով, ինչն ըստ էության ձևական պահանջ (նախապայման) է, և հաճախ, չի համապատասխանում իրականությանը:


	4
	ՀՀ ֆինանսների նախարարություն
	1. Նախագծի նախաբանի համաձայն` Նախագիծը ընդունվում է «Բնակչության պետական ռեգիստրի մասին» Հայաստանի Հանրապետության օրենքի 3-րդ հոդվածի 1-ին մասի և 7-րդ հոդվածի 3-րդ մասի պահանջների հիման վրա: Վերոնշյալ օրենքի 7-րդ հոդվածի 3-րդ մասի համաձայն` «Հյուպատոսական հաշվառման կանգնած Հայաստանի Հանրապետության քաղաքացիների տվյալները կենտրոնական ռեգիստր վարող մարմնին տրամադրելու կարգը սահմանում է Հայաստանի Հանրապետության կառավարությունը:», մինչդեռ Նախագծի 1-ին կետի 1-ին կետով հաստատվում է միայն Հայաստանի Հանրապետության տարածքից դուրս մեկնող կամ գտնվող Հայաստանի Հանրապետության քաղաքացիների հյուպատոսական հաշվառման կանգնելու կարգը: Հիմք ընդունելով վերոգրյալը` առաջարկում ենք Նախագիծը խմբագրել:

2. Նախագծի հավելվածով հաստատվող կարգի 5-րդ կետի 5-րդ ենթակետը և 6-րդ կետի 1-ին ենթակետի «ե» պարբերությունը ենթակա է խմբագրման` հիմք ընդունելով այն հանգամանքը, որ հանրային ծառայությունների համարանիշի իրավական կարգավիճակը չի նույնացվում քաղաքացու անձնագրի և նույնականացման քարտի  կարգավիճակի հետ:

3. Կարգի 14-րդ կետի համաձայն` «Եթե քաղաքացու կողմից առցանց ներկայացված դիմումը և անհրաժեշտ փաստաթղթերն ամբողջական են, սակայն դիմումը հաստատված չէ էլեկտրոնային թվային ստորագրությամբ, ապա քաղաքացին վերցվում է հյուպատոսական հաշվառման` առանց նրա հյուպատոսական հաշվառման տվյալները Հայաստանի Հանրապետության բնակչության պետական ռեգիստր փոխանցելու:»: Առաջարկում ենք հստակեցնել առանց էլեկտրոնային ստորագրության ներկայացված դիմումի կարգավիճակը և առանց ստորագրության ներկայացված դիմումը բնակչության պետական ռեգիստր հետագայում փոխանցելու ընթացակարգը:


	
	1. Առաջարկության հիման վրա կատարվել է փոփոխություն` նախագծի վերնագրում ավելացվել է «և հյուպատոսական հաշվառման կանգնած Հայաստանի Հանրապետության քաղաքացիների տվյալները կենտրոնական ռեգիստր վարող մարմնին տրամադրելու» ձևակերպումը:  

2. Հանրային ծառայությունների համարանիշի (ՀԾՀ) ներկայացումը նախագծում պայմանավորված է այն հանգամանքով, որ դրա ներկայացումը բավարար է անձին բնակչության պետական ռեգիստրում ավտոմատացված համակարգի միջոցով գտնելու համար: Նախագծի (կարգի) իմաստով ՀԾՀ-ն չի պահանջվում որպես անձը հաստատող փաստաթուղթ: 
3. Ներկայացված նախագծում էլեկտրոնային ստորագրության հետ կապված ձևակերպում չկա: Կարծում ենք սխալմամբ նայվել է նախքան լրամշակումն ուղարկված տարբերակը, որտեղ կար այդպիսի ձևակերպում և որը հանվել է լրամշակման արդյունքում:

	1. Ներկայացվել են տեխնիկական բնույթի փոփոխություններ կատարելու մասին դիտողություններ, որոնցից 1-ից 9-րդ կետերի, 11-րդ և 14-րդ կետի առաջարկություններն ընդունվել են: 
2. Առաջարկվում է նախագծի 29-րդ կետում մանրամասնել, թե յուրաքանչյուր քաղաքացի` իր մասով, ինչ կարգով և պայմաններով կկարողանա օգտվել ավտոմատացված համակարգից:
3. Ձև 1-ի 12-րդ և Ձև 2-ի 15-րդ կետերում «անունը» բառից առաջ ավելացնել «կամ խնամակալի, հոգաբարձու», իսկ «(որդեգրողը)» բառից հետո` «կամ անգործունակ ճանաչված քաղաքացու խնամակալը» բառերը: 
4. Ձև 2-ի 14-րդ կետում «ոչ)» բառից հետո ավելացնել «, եթե դիմումը ներկայացնում է արական սեռի անձը»:

	Ընդունվել է
	1. Կատարվել են համապատասխան փոփոխություններ
2. Քանի որ թե օրենքով, թե նախագծով սահմանված է, որ հյուպատոսական հաշվառման կանգնելը, այդ թվում առցանց` ավտոմատացված համակարգի միջոցով, կամավոր և անվճար է, հստակեցնելու էական ուրիշ պայմաններ չկան:

Այնուամենայնիվ նախագծում ավելացվել է «որի համար անհրաժեշտ է գրանցվել ավտոմատացված համակարգում:» ձևակերպումը: 

3. Դիտարկումն ընդունելի է, սակայն ձևաթուղթը շատ բարդ և իրավական ձևակերպումներով չծանրաբեռնելու` քաղաքացիների համար առավել պարզ և հասկանալի լինելու նկատառումներով առաջարկվող ձևակերպումները չեն ներառվել ձևաթղթում:

Միևնույն ժամանակ, նախագծի հիմնական տեքստում սահմանված է նշված կատեգորիայի անձանց դիմելու իրավունքը և ձևաթղթում դրանք չնշելը որևէ արգելք չի հանդիսանալու նրանց կողմից դիմելու իրավունքի իրացման համար:
Ձևաթղթում առաջարկվող կատեգորիայի թվարկման բացակայությունը պայմանավորված է նաև այն հանգամանքով, որ նման դեպքերը հազվադեպ են: 

4. Չի ընդունվել, քանի որ «Զինապարտության մասին» ՀՀ օրենքի 3-րդ հոդվածի համաձայն` Զինապարտներ են համարվում նախազորակոչային, զորակոչային տարիքի և պահեստազորում հաշվառված արական, ինչպես նաև զինվորական մասնագիտություն ունեցող կամ զինվորական ծառայություն անցած իգական սեռի քաղաքացիները:

	ՀՀ արդարադատության նախարարություն
	1231-Ն որոշում (14.06.2015թ.)
1. Որոշման նախագծի /այսուհետ` նախագիծ/ նախաբանում անհրաժեշտ է կատարված հղումները հստակեցնել` նկատի ունենալով «Իրավական ակտերի մասին» ՀՀ օրենքի 41-րդ հոդվածի պահանջները: Մասնավորապես, «4-րդ կետի» բառերն անհրաժեշտ է փոխարինել «4-րդ մասի» բառերով, «3-րդ կետի» բառերը` «3-րդ մասի» բառերով:
2. Նախագծի դրույթների համարակալումն անհրաժեշտ է համապատասխանեցնել «Իրավական ակտերի մասին» ՀՀ օրենքի 41-րդ հոդվածի պահանջներին:
3. Նախագծում ՀՀ կառավարության 2005 թվականի հուլիսի 14-ի N 1231-Ն որոշման լրիվ անվանումը նշելիս անհրաժեշտ է պահպանել «Իրավական ակտերի մասին» ՀՀ օրենքի 39-րդ հոդվածի 4-րդ մասի պահանջները:
4. Նախագծում «անհատական տվյալներ» բառերը և դրա համապատասխան հոլովաձևերն անհրաժեշտ է փոխարինել «անձնական տվյալներ» բառերով և դրա համապատասխան հոլովաձևերով` նկատի ունենալով «Հյուպատոսական ծառայության մասին» ՀՀ օրենք 24-րդ հոդվածի կարգավորումները և «Անձնական տվյալների պաշտպանության մասին» ՀՀ օրենքի պահանջները:

821 որոշում (25.12.1998թ.)
Նախագծի նախաբանից անհրաժեշտ է հանել «փոփոխությունները» բառը` նկատի ունենալով «Իրավական ակտերի մասին» ՀՀ օրենքի 43-րդ հոդվածի պահանջները:

Հյուպատոսական հաշվառման կարգի մասին

5. Որոշման նախագծի /այսուհետ` նախագիծ/ նախաբանի համաձայն` նախագծի հեղինակները ղեկավարվում են նախ «Բնակչության պետական ռեգիստրի մասին» Հայաստանի Հանրապետության օրենքի 3-րդ հոդվածի 1-ին մասի և 7-րդ հոդվածի 3-րդ մասի պահանջներով: Վերոհիշյալ օրենքի 7-րդ հոդվածի 3-րդ մասի համաձայն` հյուպատոսական հաշվառման կանգնած Հայաստանի Հանրապետության քաղաքացիների տվյալները կենտրոնական ռեգիստր վարող մարմնին տրամադրելու կարգը սահմանում է Հայաստանի Հանրապետության կառավարությունը: Մինչդեռ նախագծով սահմանվում է միայն Հայաստանի Հանրապետության տարածքից դուրս մեկնող կամ գտնվող Հայաստանի Հանրապետության քաղաքացիների հյուպատոսական հաշվառման կարգը և լիազոր մարմինը:

6. Նախագծի 2-րդ կետում անհրաժեշտ է «ոստիկանության» բառից առաջ լրացնել «Հայաստանի Հանրապետության» բառերը:

7. Նախագծով հաստատված հավելվածի /այսուհետ` հավելված/ 3-րդ մասի համաձայն` հյուպատոսական հաշվառման կարող է կանգնել Հայաստանի Հանրապետության քաղաքացին (այսուհետ` քաղաքացի)` անկախ տարիքից: Մինչև 16 տարեկան քաղաքացին հյուպատոսական հաշվառման է վերցվում նրա ծնողի, որդեգրողի կամ խնամակալի, հոգաբարձուի դիմումի հիման վրա, վերջինիս հյուպատոսական հաշվառման հասցեով: Անգործունակ ճանաչված քաղաքացին հյուպատոսական հաշվառման է վերցվում խնամակալի դիմումի հիման վրա, վերջինիս հյուպատոսական հաշվառման հասցեով: 

Այս կարգավորմամբ հեղինակները նկատի են ունեցել այն հանգամանքը, որ թեև անձը լրիվ գործունակություն ձեռք է բերում 18 տարին լրանալու պաhից, սակայն ՀՀ քաղաքացիական օրենսգրքի 24-րդ հոդվածը նախատեսում է նաև էմանսիպացման հնարավորությունը, ինչպես նաև այն հանգամանքը, երբ օրենքով թույլատրվում է ամուսնանալ մինչև տասնութ տարեկան դառնալը, քաղաքացին լրիվ ծավալով գործունակություն է ձեռք բերում ամուսնանալու պահից: Ստացվում է, որ մինչև 18 տարին լրանալը լրիվ գործունակություն ձեռք բերելու օրենքով նախատեսված վերոհիշյալ հիմքերի բացակայության դեպքում առաջարկվող կարգավորման պարագայում բաց է մնում 16-18 տարեկան անչափահասների կողմից իրենց գործողություններով հյուպատոսական հաշվառման կանգնելու հարաբերություններին որպես լիիրավ սուբյեկտ մասնակցելու հնարավորությունը, քանի որ ՀՀ քաղաքացիական օրենսգրքի 35-րդ հոդվածի համաձայն` 14-18 տարեկան անչափահասների նկատմամբ սահմանվում է հոգաբարձություն: Ասվածի համատեքստում անհրաժեշտ է վերանայել ամբողջ նախագիծը:

8. Հավելվածի 4-րդ կետի 3-րդ ենթակետում անհրաժեշտ է հստակեցնել, թե արդյոք խոսքը չի վերաբերում պատվիրված փոստին:

5. Հավելվածի 5-րդ կետով հյուպատոսական հաշվառման կանգնելու դիմումում պարտադիր նշվող տվյալների շարքում նշվում է նաև կոնտակտային տվյալը /հեռախոսահամար կամ էլեկտրոնային փոստ/: Մինչդեռ անհրաժեշտ է նկատի ունենալ, որ հեռախոսահամար կամ էլեկտրոնային փոստ ունենալը որևէ անձի համար պարտադիր պայման չէ, իսկ նախատեսվող կարգավորմամբ ստացվում է, որ հեռախոսահամար կամ էլեկտրոնային փոստ չունենալու հանգամանքը անձին զրկում է հյուպատոսական հաշվառման կանգնելու համար դիմում ներկայացնելու հնարավորությունից: Այդ առումով նախագիծն անհրաժեշտ է խմբագրել` նախատեսելով «առկայության դեպքում» բառերը:

6. Նախագիծն իր մեջ պարունակում է Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետի 3-րդ ենթակետով նախատեսված կոռուպցիոն գործոն, որը դրսևորվում է լիազորությունների հայեցողական լայն շրջանակի առկայությամբ, այդ թվում` որոշումների ընդունման ժամկետների և պայմանների, ինչպես նաև այլընտրանքային լիազորությունների դիտարկմամբ: Լիազորությունների հայեցողական լայն շրջանակի առկայությունը հիմնականում դրսևորվում է որոշակի հանգամանքների առկայության դեպքում պաշտոնատար անձանց սեփական հայեցողությամբ գործելու անհարկի լայն հնարավորություն ընձեռելու միջոցով, այդ թվում` որոշումների ընդունման ժամկետների և պայմանների, ինչպես նաև այլընտրանքային լիազորությունների դիտարկման միջոցով, հետևաբար, նաև` պաշտոնատար անձին հնարավորություն է ընձեռվում սեփական հայեցողությամբ ընտրություն կատարել վարքագծի տարբերակների միջև առանց նախատեսելու, թե որ դեպքում պաշտոնատար անձը պարտավոր է ընտրել վարքագծի այս կամ այն տարբերակը: 



Այսպես, հավելվածի 16-րդ կետի համաձայն` հյուպատոսական հաշվառման վերցնելը մերժվում է, եթե` 1) ներկայացվում են ակնհայտ կեղծ տվյալներ կամ փաստաթղթեր, 2) առկա են հիմնավոր կասկածներ, որ դիմումը ներկայացվել է երրորդ անձի կողմից: Նման ձևակերպումը ուղղակիորեն հակասում է նաև Մարդու իրավունքների եվրոպական դատարանի հաստատուն նախադեպային իրավունքին, որին իր որոշումներում անդրադարձել է նաև ՀՀ Սահմանադրական դատարանը: Մասնավորապես, ՀՀ Սահմանադրական դատարանը ՍԴՈ-630 որոշման մեջ, հղում տալով ՄԻԵԴ-ի մի շարք վճիռներում արտահայտված իրավական դիրքորոշմանը, նշել է. «որ նորմը չի կարող համարվել «օրենք», եթե այն չի համապատասխանում իրավական որոշակիության սկզբունքին (res judicata), այսինքն՝ ձևակերպված չէ բավարար ճշգրտությամբ, որը թույլ կտա իրավաբանական և ֆիզիկական անձանց դրան համապատասխանեցնել իրենց վարքագիծը, նրանք պետք է հնարավորություն ունենան կանխատեսել այն հետևանքները, որոնք կարող է առաջացնել տվյալ գործողությունը: ՄԻԵԴ նախադեպային վճիռների համաձայն՝ իրավական որոշակիության սկզբունքը նախատեսում է, որ նորմը պետք է ձևակերպված լինի այնպիսի հստակությամբ, որը թույլ կտա շահագրգիռ անձին, անհրաժեշտության դեպքում նաև խորհրդատվությունից օգտվելով,  համապատասխանեցնելու իր վարքագիծը սահմանված կարգավորումներին և կանխատեսելու այն հետևանքները, որոնք կարող են առաջանալ համապատասխան գործողությունների հետևանքով (Sunday Times v. UK, (1979); Marckx v. Belgium (1979), Amann v. Switzerland, (2000); Rotaru v. Romania, (2000)): Մինչդեռ, առաջարկվող կարգավորմամբ, որպես հյուպատոսական հաշվառման վերցնելը մերժելու հիմք «առկա են հիմնավոր կասկածներ, որ դիմումը ներկայացվել է երրորդ անձի կողմից» նախատեսելով, լիազոր մարմնին տրվում է լիազորությունների հայեցողության լայն շրջանակ: Այսինքն, յուրաքանչյուր դեպքում լիազոր մարմինը հնարավորություն կունենա որոշելու արդյոք առկա են հիմնավոր կասկածներ, թե ոչ: Բացի այդ, առաջարկվող կարգավորմամբ, դիմողը զրկվում է իր վարքագիծը օրենքին համապատասխանեցնելու հնարավորությունից, քանի որ դիմումատուի համար պարզ չէ, թե հատկապես ինչպիսի հանգամանքների առկայությունը կամ բացակայությունը կարող է լիազոր մարմնի համար «դիմումը երրորդ անձի կողմից ներկայացված լինելու հիմնավոր կասկածի» հիմք հանդիսանալ:
7. Հավելվածի 28-րդ կետի 2-րդ կետի զ. Ենթակետում «արտակարգ իրավիճակների» բառերն անհրաժեշտ է փոխարինել «զարգացման» բառով` նկատի ունենալով «Կառավարության կառուցվածքի մասին» ՀՀ օրենքի պահանջները:  

8. Հավելվածի 30-րդ կետում անհրաժեշտ է «օրենսդրությամբ» բառը փոխարինել «օրենքով» բառով` նկատի ունենալով «Բնակչության պետական ռեգիստրի մասին» ՀՀ օրենքի 6-րդ և 8-րդ հոդվածների կարգավորումները:
	Ընդունվել է
Ընդունվել է
Ընդունվել է
Ընդունվել է
Ընդունվել է
Ընդունվել է
Ընդունվել է
Ընդունվել է մասնակի
Չի ընդունվել 
Չի ընդունվել
Ընդունվել է
Ընդունվել է

Ընդունվել է


	Կատարվել է անհրաժեշտ փոփոխությունը
Կատարվել է անհրաժեշտ փոփոխությունը
Կատարվել է անհրաժեշտ փոփոխությունը
Կատարվել է անհրաժեշտ փոփոխությունը
Կատարվել է անհրաժեշտ փոփոխությունը
Կատարվել է անհրաժեշտ փոփոխությունը` որոշման տեքստում և կարգի վերնագրում ավելացվել է «... և հյուպատոսական հաշվառման կանգնած Հայաստանի Հանրապետության քաղաքացիների տվյալները կենտրոնական ռեգիստր վարող մարմնին տրամադրելու» ձևակերպումը:
Կատարվել է անհրաժեշտ լրացումը
Նախագծի 4-րդ կետում «քաղաքացի» բառից առաջ ավելացվել է «Գործունակ» բառը` համապատասխանեցնելով «Հայաստանի Հանրապետության քաղաքացու անձնագրի մասին» ՀՀ օրենքի 4-րդ հոդվածի 3-րդ կետին: 
Քանի որ հյուպատոսական հաշվառման համակարգը հանդիսանում է բնակչության պետական ռեգիստրի բաղկացուցիչ մաս` քաղաքացիների հյուպատոսական հաշվառման կանգնելու տարիքային շեմը չի կարող տարբերվել և անհրաժեշտ է ապահովել օրենսդրական նորմերի հավասարությունը և միասնականությունը: (Տես` ՀՀ կառավարության 2005թ. հուլիսի 14-ի «Հայաստանի Հանրապետությունում բնակչության պետական ռեգիստրի համակարգ ներդնելու մասին» № 1231-Ն որոշման 15 կետ)
Խոսքը չի վերաբերվում հատկապես «պատվիրված փոստին», քանի որ. 

1. տվյալ դեպքում դրա անհրաժեշտությունը չկա

2. եթե դիմումը ներկայացվի պատշաճ կերպով, սակայն սովորական նամակով, ապա որևէ խանգարող հանգամանքը չի լինել դիմումն ընդունելու և դրան ընթացք տալու համար: 

3. Հնարավոր չէ հստակ սահմանել կամ կիրառել «պատվիրված փոստ» հասկացությունը և ըստ այդմ դիմումներն ընդունել կամ ոչ, քանի որ խոսքը գնում է աշխարհի բոլոր երկրների մասին, որտեղ փոստային ծառայությունները շատ տարբեր են կամ ունեն իրենց առանձնահատկությունները և հնարավոր չէ հստակ դասակարգել, թե առաքանու որ տեսակն է համարվում «պատվիրված», իսկ որը ոչ:   
Հնարավոր չէ հասնել հյուպատոսական հաշվառման նպատակներին` առանց ունենալու քաղաքացու կոնտակտային տվյալը` հեռախոսահամարը կամ էլեկտրոնային փոստը: Քանի որ հյուպատոսական հաշվառման հիմնական նպատակը ՀՀ քաղաքացիներին արտակարգ իրավիճակներում հնարավոր աջակցություն ցուցաբերելն է, ապա ինչպես պետք է շտապ կապ հաստատել քաղաքացիներ հետ (օրինակ` տարհանում կազմակերպելու մասին տեղեկացնելու համար), եթե ոչ զանագարելով կամ էլեկտրոնային փոստով ծանուցումներ ուղարկելով: Նշվածների այլընտրանքը ըստ հասցեների այցելությունն է, ինչն ակնհայտ է, որն անհնար է արտակարգ իրավիճակներում և նույնիսկ սովորական պայմաններում:
Կարգում ավելացվել են 17-18-րդ կետերը, որտեղ նկարագրվում է, թե ինչ հանգամանքների առկայության դեպքում կարող են տվյալները և փաստաթղթերը համարվել ակնհայտ կեղծ, ինչպես նաև երբ կարող են առաջանալ հիմնավոր կասկածներ, որ դիմումը ներկայացվել է երրորդ անձի կողմից: 
Կատարվել է փոփոխություն` թողնելով միայն ՀՀ արտակարգ իրավիճակների նախարարությունը
Կատարվել է անհրաժեշտ փոփոխությունը

մշտապես գործող  նախարարական  
պետաիրավական կոմիտեի նիստի
25.09.2015թ.


	ՀՀ արտաքին գործերի նախարար Էդվարդ Նալբանդյանին՝

1) ՀՀ վարչապետի խորհրդական Գևորգ Մալխասյանի առաջարկությամբ լրամշակել  հյուպատոսական հաշվառման կանգնելու կարգի 10-րդ կետը՝ հաշվի առնելով այն հան​գա​մանքը, որ քաղաքացու կողմից ներկայացված դիմումը չի կարող չընդունվել.

2) ՀՀ կառավարության աշխատակազմի ղեկավար-նախարար Դավիթ Հարու​թյունյանի առաջարկությամբ մեկ անգամ ևս քննարկել՝

ա. հյուպատոսական հաշվառման արդյունավետության աստիճանը և խնդիրը ներկայացված փաթեթով առաջարկվող մեխանիզմով կանոնակարգելու նպատակա​հար​մարության հարցը՝ նկատի ունենալով ՀՀ քաղաքացու կողմից Հայաստանի Հանրա​պետությունում գտնվելով հանդերձ մեկ այլ երկրում, ինչպես նաև երրորդ անձի միջոցով հյուպատոսական հաշվառման կանգնելու հետևանքները և ռիսկերը,

բ) խնդիրն ինտերնետային կայքի միջոցով կարգավորելու հնարավորությունը, երբ քաղաքացին հեռախոսազանգի կամ էլեկտրոնային հասցեից ուղարկված նամակի միջոցով կարող է հյուպատոսական հաշվառման կանգնել՝ նկատի ունենալով նաև առաջիկայում ներդրվելիք պաշտոնական էլեկտրոնային փոստի հնարավորությունները.


	Ընդունվել է 
	1. Կատարվել են համապատասխան  փոփոխություններ,
2. Նախագծում նախատեսվել են հնարավոր չարաշահումները և կեղծումները կանխարգելելու և բացահատելու մեխանիզմներ, որոնք հստակ նկարագրվել են կարգում, որպեսզի տվյալ իրավահարաբերությունների բոլոր մասնակիցների համար պարզ, թափանցիկ և հստակ լինի, թե որ դեպքերը կարող են համարվել կեղծիքներ, ինչ կարգով դրանք կարող են բացահայտնել և այլն:  

	ՀՀ Նախագահի աշխատակազմ
26.05.2016


	Սկզբունքային առաջարկություններ և դիտողություններ չկան
	Ընդունվել է ի գիտություն
	


